
on todas as disensidns que se presentan ante a fi-

gura de Vicente Risco, lermos un traballo como o

de Alva Martinez sobre O porco de pé non pode
presentarse doutro xeito que non sexa de enorme ale-
gria, pois, por moito que se diga, Vicente Risco é un in-
telectual fundamental na conformacién dun sistema
cultural moderno en Galicia. Desde o seu liderado e su-
perioridade moral e intelectual sobre todos os compo-
nentes da sia xeracion (e aqui non falamos s6 dos escri-
tores de Nos, sendn que, por suposto, incluimos aos au-
tores vangardistas), Risco dirixiu, aconsellou, levou
adiante iniciativas que non lle quitaron tempo para ser
un lector enorme asi como
ensaista e creador de moi
notable valia. Quizais
o exemplo mais
claro témolo ¢’O
porco de pé, a sta
obra madis cofieci-
da e mdis lida ao
longo do tempo.

Martinez Teixeiro
fai un estudo moi
agudo, tanto co-
mo para ser mere-
cente do IV Pre-
mio “Ramoén Pi-
fieiro” de ensaio
breve, sobre a no-
vela de Risco cara
a un obxectivo,
fundamentalmen-
te irénico e humo-
ristico.

Valoramos do es-
tudo dudas cues-

tions fundamen- |I

tais: en primeiro

termo estd a com-

prension e exposi- £

ci6n dunha figura

poliédrica e contra-

ditoria no seu cons-

truto intelectual e ideol6xico. A autora deste ensaio
analiza a obra de Risco sen perder de vista os tempos
nos que foi escrita e o posicionamento ideol6xico do
momento en canto que, Risco, se ben foi un intelectual
cunha capacidade enorme, tamén é certo que desde o
seu propio escepticismo caeu no continuo dilema e
contradicion propio do, como el mesmo se definiu, ina-
daptado que era. Esta definicion fai que todo o que se
poida dicir sobre os seus lances sexan cinguidos por un-
ha coherencia final para ter en conta.

Por outro lado, entendemos que o estudo sistematico
do humor e a ironfa que se percibe n’O porco de pé son
necesarias para entender a novela, o home e o seu tem-
po. Non esquezamos que como bo home de N6s estaba
profundamente preocupado pola sociedade galega —ve-
lai estd a critica social evidente— e pola cerna da cultura
galega —velai estd o humorismo e ironfa, trazo ontoldxi-
co do galego—.

Alva Martinez pescuda nestas chaves risquianas con
moito tino e saber e dd unha visién da novela que se po-
de entender atinada mdis ald doutras proposta e dife-
rentes disquisicions que puidera dar a obra. Cremos
que ¢é unha achega importante para os estudos sobre o
intelectual ourensan e as{ deberfa figurar no futuro nas
investigacions vindeiras dado que, xa é unha lectura
importantisima se queremos afondar na narrativa de
Vicente Risco.

